ОДГОВОР НА ЗАБЕЛЕШКИ ДАДЕНИ НА ЕНЕР

ПО ПРЕДЛОГ ЗАКОНОТ ЗА АГЕНЦИЈА ЗА НАЦИОНАЛНА БЕЗБЕДНОСТ

Коментар – 05.01.2019 година
Која е целта на собирањето на разузнавачки податоци со примена на посебни мерки и судска наредба, односно со писмено барање од директор за собирање на мета податоци ако не се водат истраги за заштита на безбедноста и одбраната ?

Каков државен орган е потребен во Македонија?

• Орган кој ќе води безбедносна истрага и со примена на разузнавачки алатки ќе собира докази за кд против државата во националните граници, поднесувајќи пријава до ОЈО или

• Орган кој ќе спроведува внатрешна разузнавачка активност со примена на посебни мерки да собере податоци, кои ќе ги чува кај себе а ако процени од збирот на податоците ќе извести друг државен орган да отвори истрага?

Државниот орган треба да се ограничи само на 3 надлежности за собирање на докази со примена на разузнавачки алатки за кд против државата пропишани во кривичниот законик
• Контраразузнавање со кд шпионажа
• Заштита на уставен поредок 
• Заштита од тероризам и насилен екстремизам

Употребата на разузнавачките алатки (внатрешното разузнавање) како следење и собирање на податоци на територија на Република Македонија да се во функција единствено за спроведување на законите. 

Неприфатливо АВР посебните технички уреди и опрема и добиените податоци да ги чува кај себе. Ова е создавање на архива за идна политичка и безбедносна криза.

Вака пропишаната надлежност во законот за АВР е одбегнување на одговорност, и собирање на разузнавачки податоци за други Х, политички, лични или цели на странски партнер. 

Освен планирана уцена, регрутирање на извори заради закана од компромитација, делегитимирање на институции и носители на одлуки и домашна субверзија за обликување на јавно мислење друга примена ќе нема овој закон.

ВО ОДНОС НА НАВЕДЕНИТЕ КОМЕНТАРИ, ИЗВЕСТУВАМЕ ЗА СЛЕДНОТО:

Изготвувањето на Предлогот на Закон за Агенција за национална безбедност е резултат на компаративно искуство и учество на сите релевантни субјекти во државата, вклучително и невладини организации и професори, при што е јасно разграничено дека кривичните постапки согласно Законот за кривичната постапка се процесуираат од страна на јавен обвинител и правосудната полиција, а безбедноста е предмет на уредување на повеќе матични закони, вклучувајќи ги и Законот за Агенција за национална безбедност, Законот за координација на безбедносно-разузнавачката заедница. Воедно укажуваме дека процесот на реформи на безбедносните служби е сéуште во тек, при што ќе следат нови измени на повеќе законски решенија.
Во поглед на техничките уреди, оценка е дека предложениот закон нуди соодветни гаранции за спречување на евентуални злоупотреби.
Kоментар 

за работнaта верзија на предлог законот за формирање на Агенција за внатрешно разузнавање
1. Назив на државниот орган 

Според самиот наслов на законот за Агенција за внатрешно разузнавање не се прави терминолошка разлика меѓу поимите безбедност и разузнавање. 

Агенцијата и името кое ќе го носи треба да има врска со заштита на загрозување на безбедноста на државата и граѓаните а употребата на разузнавачките алатки (внатрешното разузнавање) како следење и собирање на податоци на територија на Република Македонија да се во функција единствено за спроведување на законите. 
 2. Надлежност и овластувања

Искажаната намера од орган во состав на МВР (УБК) задолжен за собирање на докази за кд против државата да се трансформира во субјект за домашно разузнавање (АВР) кој ќе употребува алатки за тајно собирање на податоци и следење на комуникации имајќи предвид дека нема да води безбедносни истраги за собирање на доказен материјал е обид да се легализира досегашната лоша пракса и методи кои се употребуваат за остварување лични, партиски или други цели и одбегнување на одговорност што е основа за безбедносни и политички кризи. 
 Во тој случај се поставува прашањето кој државен орган ќе води безбедносни истраги и собира докази за кривичните дела против државата меѓу кои шпионажата и тероризмот?

Имено, согласно член 273 од законот за кривична постапка кој се однесува на пријавување кривични дела во Јавното обвинителство; Сите државни органи (меѓу кои и АВР), јавни претпријатија и установи се должни да ги пријават кривичните дела за кои се гони по службена должност за кои се известени или за нив дознале на друг начин. Поднесувајк´и ја пријавата, пријавителите од ставот (1) на овој член (АВР) к´е ги наведат и доказите што им се познати и к´е преземат мерки за да се зачуваат трагите од кривичното дело, предметите што се употребени во неговото извршување или настанале од извршувањето и други докази. 

Врз основа на горенаведеното, АВР како иден државен орган мора да го извести ЈО со поднесување на пријава за постоење на основи на кривични дела. 

Вака пропишаната надлежност во законот за АВР е одбегнување на одговорност, и собирање на "разузнавачки податоци" за други Х, политички, лични или цели на странски партнер.   

Освен планирана уцена, регрутирање на извори заради закана од компромитација, делегитимирање на институции и носители на одлуки и домашна субверзија за обликување на јавно мислење, Која е целта на собирањето на разузнавачки податоци со примена на посебни мерки и судска наредба, односно со писмено барање од директор за собирање на мета податоци ако не се водат истраги за заштита на безбедноста и одбраната?

Каков државен орган е потребен во Македонија?

Орган кој ќе води безбедносна истрага и со примена на разузнавачки алатки ќе собира докази за кд против државата во националните граници, поднесувајќи пријава до ОЈО или 

Орган кој ќе спроведува внатрешна разузнавачка активност со примена на посебни мерки да собере податоци, кои ќе ги чува кај себе а ако процени од збирот на податоците ќе извести друг државен орган да отвори истрага?

Наместо да се пропише надлежност за кривичните дела против државата се дава широка надлежност која во отсуство на толковник за поими меѓу кои и терминот “национална безбедност што е политика” е основа за злоупотреба, несовесно работење и дејствување надвор од законскиот мандат. 

Воедно вака напишана широка надлежност предизвикува судир, преклопување и узурпирање на надлежност на други државни органи кои ќе треба да се стават во положба на потчинетост на АВР. 

АВР треба да се ограничи само на 3 надлежности за собирање на докази со примена на разузнавачки алатки за кд против државата пропишани во кривичниот законик: 

Контраразузнавање со кд шпионажа

Заштита на уставен поредок 

Заштита од тероризам и насилен екстремизам 

3. Употреба на разузнавачки алатки за заштита на безбедноста 
Собирањето на податоци и следење на комуникации без посредство на ОТА и оператор, а со примена на технички уреди и опрема со што се ограничува неповредливоста на домот, граѓанинот, тајната на преписка и сите облици на комуникација мора да е во согласност со член 17 и член 18 од Уставот на Република Македонија незлоупотребувајќи ги интересите за заштита на безбедност и одбрана на штета на кршење на основните човекови права и слободи.  
Неприфатливо АВР посебните технички уреди и опрема и добиените податоци да ги чува кај себе. Ова е создавање на архива за идна политичка и безбедносна криза.
Научените лекции од минатото за злоупотреба на техничките капацитети од човечки фактор и имајќи го предвид решението за чување на посебната опрема и уреди на правосудната полиција е содржано во член 17 во законот за следење на комуникации, опремата да се чува кај обвинител а не кај корисникот.

Главата за употреба на разузнавачките алатки за заштита на безбедноста и одбраната треба да се уреди со друг посебен закон како што е пропишано во точка 3 член 34 од законот за следење на комуникации и член 17 од Уставот на Република Македонија за сите државни органи (АР, УБК, ВСБиР и АРМ) кои имаат надлежност од значење за безбедноста и одбраната. 

4. Обврски на АВР кон други државни органи

Во предлогот недостасува и дефинирање на обврски на АВР кон другите државни органи со кои ќе врши координација за акции, одговара на барања и задачи и врши размена на информации и разузнавачки досиеја, дава известувања и информира носители на одлуки меѓу кои Претседателот на Републиката и членовите на советот за безбедност. 

5. Критериуми и избор на Директорот на АВР 
 Претседателот на Републиката има Уставни овластувања врз безбедноста и одбраната и треба да се предвиди негова можност за одобрување на предлогот за Директор, а доколку за тоа не се постигне консензус тогаш да се пропишен барање на одговорност за работата на Директорот.
 6. Ветинг процедури

Во законот за АВР недостасува имплементација на ветинг процедури за зајакнување на професионалниот интегритет на вработените и отстранување на фамилијарни врски со политичари и блиски лица кои вршат работи поврзани со делокругот на нивната работа, примената на полиграфско тестирање врз вработените и изворите, форензика на апаратите и системите кои ги користат за комуникација и управување со изворите за заштита на информацијата и надзор врз нивната работа, потврда на автентичност на изјави и отфрлање на сомневање за остварување на лични, партиски и други интереси. Покрај проверката на потекло на имот, потребно е и отстранување на судир на интереси со блиски членови кои вршат дејност како персонал (локал стаф) во странски амбасади, меѓународни организации, меѓународни коорпорации, НВО кои се приматели на странска помош и НВО кои вршат дејност поврзана со работа на персоналот на Агенцијата. 
 7. Реизбор на персонал

Неприфатливи се и одредбите за комисиски реизбор на персоналот без ветинг процедури оставајќи простор за злоупотреба и селективен избор заради лични, партиски или финансиски интерес.
 8. Отсранување на форми на монопол на АВР

Потребно е да се отстранат сите форми на монопол при вршењето на безбедносна проверка за цивилни лица вклучувајќи ги и странците што е често злоупотребувана процедура и селективно средство за уцена, елиминација на неистомисленици и конкуренција и корупција. 

Измена на законот за странци каде покрај АВР ќе се дополнат други државни органи кои се надлежни за јавниот ред и поредок, односно БЈБ и за заштита на безбедноста, односно Агенцијата за разузнавање. 

Измена на законот за безбедност на класифицирани податоци каде проверките за цивилните лица кои се поврзани со надлежноста на Агенцијата за разузнавање ќе ги врши Агенцијата за разузнавање како што е пропишано со Армиските лица. 

9. Отстранување на судир на надлежност во меѓународна соработка за безбедност и одбрана и воведување на едностарешинство 

Во однос пак на меѓународната соработка се пропишува непрецизна формулација на  соработка со странски безбедносно / разузнавачки служби и организации не препознавајќи разлики меѓу термините безбедност и разузнавање како и отсуство на правило за едностарешинство и обврска за соработка со Агенцијата за разузнавање во однос на офицерите за врска што се упатуваат во ДКП и меѓународните мисии ќе предизвика судир во надлежноста, меѓусебна борба и паралелизам со Агенцијата за разузнавање дома и во странство. 
 10. Импликација на законот врз други закони 

Законот предизвикува импликација за измена на други закони на државни органи со кои предизвикува судир во надлежноста (АР, УФР, БЈБ, ЦУ, ФП и ВСБиР), законот за БКИ, законот за странци, законот за следење на комуникации но и донесување на нов закон за употреба на разузнавачки средства со кои се уредува постапката и условите за примена на мерки за заштита на безбедноста и одбраната со цел употреба на податоците за доказна постапка.  

11. Потреба за изработка на нов закон за употреба на разузнавачки средства за заштита на интересите на безбедноста и одбраната

Бидејќи во сегашниот закон за следење на комуникации органите во состав УБК и ВСБИР се овластени субјекти за следење на комуникации и собирање на податоци со посебни технички уреди и опрема заради заштита на интересите на безбедноста и одбраната на државата во рамки на националната територија сметаме дека согласно точка 3 член 34 од законот за следење на комуникации треба да се предложи нов Закон за употреба на разузнавачки средства за сите овластени субјекти кои имаат надлежност за заштита на безбедноста и одбраната (АР, ВСБиР, АРМ и УБК) со цел да се пропишат: видови на посебни мерки, рокови, услови, постапки, чување на опремата и техничките уреди, редоследот на користење и извршување, територијална надлежност, контролата врз употребата на посебните технички уреди и опрема и резултатите добиени преку нив, размена на податоците, одговор на барања од други надлежни државни органи и давање меѓусебна поддршка.  

Употребата на разузнавачки средства привремено ќе ја ограничи неповредливоста на лицето и живеалиштето, тајната на преписката и на другите форми на комуникација кога го бараат тоа интересите на безбедноста и одбраната на Републиката а согласно член 17 од Уставот на Република Македонија.

12. Потребна е измена и дополнување во законот за кривична постапка за целта на примената на посебните мерки кои подразбираат употребна на техничка опрема и уреди (разузнавачки методи и средства) и резултатите (податоците) добиени од нив во корист на доказната постапка во пропишана постапка.  

12. Измени и дополнување на законот за следење на комуникации

Заради извршена дискриминација кон Агенцијата за разузнавање, државен орган надлежен да собира податоци и информации од значење за одбраната и безбедноста потребно е да се пропише како овластен орган за собирање на податоци во националната територија и следење на комуникации во странство вклучувајќи ги и екстериторијалните локации. 

Потребна е измена и дополнување на законот за следење на комуникации каде Агенцијата за разузнавање ќе се пропише како овластен субјект за собирање на податоци врз основа на судска наредба за:

достава на мета податоци од оператор, 

вршење на увид во остварени телефонски и други електронски комуникации, 

дигитална форензика на апаратите и уредите кои се користат од корисниците на услуги на оператор за вршење на комуникација на националната територија,
додека надвор од територијата на Република Македонија и екстериторијални локации ќе собира податоци и врши имплементација на информатички техники и средства за следење на меѓународни, сателитски, безжични комуникации и електромагнетниот спектар кои се одвиваат во странство во интерес на безбедноста и одбраната на државата.
Измената треба да биде со нов член во кој ќе се прецизира и гласи “мерките не може да се наменетат за да обезбедат индивидуално следење на комуникациите на лица кои користат броеви за претплата или технички идентификатори кои можат да се следат на националната територија, освен во случај кога таквите лица комуницираат од странство, ја напуштиле националната територија и се идентификувани како закана. Мерките за следење на безжични комуникации се применуваат за експлоатација на електронските комуникации  преку воздушен простор не вклучувајќи интервенција на операторот на електронските комуникации.”
Исто така мора да се изврши измена на член 32 и 33 од законот за следење на комуникации со цел да се пропише дека само врз основа на судска наредба може да се достават мета податоци до барателот согласно член 17 и член 18 од Уставот на Република Македонија.

13. Потреба од измена на законот за безбедност на класифицирани податоци

За отстранување на монополот врз безбедносните проверки за цивилните лица, треба да се измени законот за безбедност на класифицирани информации со цел да се пропише Агенцијата за разузнавање како субјект кој ќе врши проверка со употреба на полиграфско тестирање и дигитална форензика на уреди и опрема кои се користат од лицата и дава мислење. 

14. Потреба од измена на законот за странци

За отстранување на монополот од идната АВР за проверки на странци поврзани со издавање на виза, потребно е да се измени членот 34 став 2 во законот за странци и да се пропишат како надлежни субјекти и МВР, односно Бирото за Јавна безбедност и Агенцијата за разузнавање кои ќе вршат проверка и даваат мислење за странци. 

Имено нелогично е според пропишаната надлежноста на АВР да даваат мислење за странецот кој претставува “опасност за јавниот ред и поредок” што е надвор од нивниот законски мандат, односно е во надлежност на Бирото за јавна безбедност. 

Во однос пак на формулацијата “опасност по националната безбедност” дополнителен надлежен орган е Агенцијата за разузнавање која собира податоци од значење за безбедноста и одбраната, стопанските и политичките и другите интереси на Република Македонија и за истите известува и взаемно се информира со државни органи.

15. Потреба од измена и формирање на нови собраниски работни тела

Со формирање на ОТА медијатор за спроведување на ПИМ и надлежен субјект за следење на комуникации треба да се извршат измени и во називите и деловникот на собраниските работни дела за контрола врз ПИМ. 

Со формирање на АВР како внатрешен разузнавачки субјект и ВСБиР кои ќе применуваат посебни мерки и техничка опрема без посредство на ОТА и оператор за ограничување на основните човекови права и слободи на територија на Република Македонија треба да се извршат измени и во називите и деловникот на собраниските работни дела.

ВО ОДНОС НА НАВЕДНИТЕ КОМЕНТАРИ, ИЗВЕСТУВАМЕ ЗА СЛЕДНОТО:

1. Називот на предложениот закон, односно називот на Агенцијата, е во меѓувреме изменет во Закон за Агенција за национална безбедност.

2. Согласно одредбите од Законот за кривичната постапка единствени надлежни субјекти за процесуирање на кривични дела се јавниот обвинител и правосудната полиција.
Во Законот за Агенција за национална безбедност предвидена е одредба согласно која доколку собраните податоци и информаци укажуваат на постоење на основи за сомневање дека се подготвува, организира или е извршено кривично дело за кое се гони по службена должност, Агенцијата го известува Министерството за внатрешни работи и надлежното јавно обвинителство. 

Во Законот за координација на безбедносно-разузнавачката заедница содржана е дефиниција на поимот „национална безбедност“ со што се прави разграничување на надлежноста на Агенцијата за национална безбедност со надлежностите на останатите субјекти.

3. Законот за следење на комуникациите е изработен во рамки на процеот на реформи во следењето на комуникациите врз основа на компаративни искуства, од страна на меѓуресорска работна група, во која покрај сите релевантни субјекти во државата, учествуваа и членови на невладини организации, професори, а од исклучително значење е и учеството на странски експерт. 

Но, процесот на реформи сеуште не е завршен и во периодот што следи се очекуваат измени на други законски решенија, вклучително и на Закоонот за Агенција за разузнавање, што ќе предизвика евентуална измена на постојни или креирање на нови законски решенија.

Во однос на чувањето на посебните технички уреди и опрема и добиените податоци од страна на Агенцијата, укажуваме дека во предложениот закон е интервенирано во делот на надзор и контрола, што претставува законска алатка за спречување на евентуални злоупотреби.

Оценка на учесниците во процеот на реформи е употребата на разузнавачките алатки во предложеното решение да се разгранични концизно со цел да се намали можноста од злоупотреба.

4. Ова прашање е уредено во Законот за координација на бзбедносно-разузнавачката заедница имајќи предвид дека и Агенцијата за националана безбедност е дел од безбедносно-разузнавачката заедница.

Но, во меѓувреме е интервенирано и во Законот за Агенција за национална безбедност каде е предвидено дека за прашања од значење за националната безбедност, Агенцијата го известува претседателот на Владата на Република Македонија, Советот за координација на безбедносно-разузнавачката заедница, како и други субјекти во зависност од прашањето што е предмет на известување.
5. Во однос на критериумите за избор на Директор на Агенцијата, во предложениот текст во меѓувреме има дополнителни интервенции.

Имајќи ги предвид уставните решенија во Република Македонија, утврдените надлежности на претседателот на Владата и претседателот на Република Македонија, како и оценката на релевантните субјекти во процесот на реформи за распределба на прашањата, во предложениот закон се соодветно нормирани прашањата во овој дел. Но, во периодот што следи се очекуваат измени на Законот за Агенција за разузнавање, што ќе предизвика и измени и на други законски решенија.  

6. Во однос на ветинг процедурите информираме дека во предложениот закон во меѓувреме има соодветни измени во овој контекст во преодните одредби, односно извршени се соодветни интервенции во одредбите за начинот на селекција и избор на работници во Агенцијата.

7. Предложениот текст содржи дополнувања во овој поглед.
8.
· Во Предлог законот за изменување и дополнување на Законот за странци, дополнително е интервенирано и внесено Министерството за внатрешни работи, при што Министерството за надворешни работи  по поднесено барање за издавање виза ќе обезбедува претходна согласност од Министерството за внатрешни работи и од Агенцијата за национална безбедност.

Агенцијата за разузнавање не е додадена од причини што наведеното не е во делокруг на нивната законски утврдената надлежност.
· Законот за безбедност на класифицирани информации е во надлежност на Министерството за одбрана и Дирекцијата за безбедност на класифицирани информации.

9. Предложеното законско решение е изменето во меѓувреме, со што се прави разграничување во овој дел.

10. Паралелно со овој закон, во тек се постапки за изменување и дополнување на повеќе закони, а претстојат и измени и на други закони., но за некои од наведените закони, Министерството за внатрешни работи не е носител.

11. Оценка на учесниците во процесот на реформи беше да биде земен предвид овој пристап, односно разграничување на надлежностите на безбедносните служби, при што секоја надлежност е пропишана во својот матичен закон.

12. 

- Законот за кривичната постапка е во надлежност на Министерството за правда.

- Во однос на измена на Законот за следење на комуникациите, укажувеме дека во процесот на реформи на следењето на комуникациите од страна на меѓуресорската работна група (со претставници покрај од релевантните субјекти во државата, претставници и од невладини организации, професори и странски експерт) оценето беше дека Агенцијата за разузнавање не треба да биде дел од овој закон. Но, во периодот што следи се очекува измена на Законот за Агенција за разузнавање и евентуално нови законски решенија.

13. Во овој момент во постапка е донесување на нов Закон за класифицирани информации, чиј носител е Министерството за одбрана и Дирекцијата за безбедност на класифицирани информации.

14. Во Предлог законот за изменување и дополнување на Законот за странци, дополнително е интервенирано и внесено Министерството за внатрешни работи, при што Министерството за надворешни работи  по поднесено барање за издавање виза ќе обезбедува претходна согласност од Министерството за внатрешни работи и од Агенцијата за национална безбедност.

Агенцијата за разузнавање не е додадена од причини што наведеното не е во делокруг на нивната законски утврдената надлежност.
15. Наведеното прашање е во надлежност на Собранието на Република Македонија.

Во однос на останатите коментари, кои се идентични со погоренаведените, укажуваме дека изнесените одговори од наша страна се однесуваат и на нив. 

